
fessur tal-Lhudi, tal-kotha Mqaddsa u tal-Grieg Bibliku, flim­
kien mal-għerf li għandu ta' ilsna Semitiċi, huwa J-waħ­
dieni li sata' jmidd għonqu għal dan ix-xogħol. Bħala kittieb 
kemm bħala President tal-Għaqda Letterarja Maltija fl-Uni­
versita Rjali ta' Malta, hu ħadem qatigħ, u tlidmitu nħasset 
fuq il-ħsieb u r-rieda taż-żgħażagħ li telgħin. 

Ninu Cremona jibqa' għal dejjemmiftakar bħala l-ewwel 
kittieb id-drammi suret in-nies bil-Malti. Id-dramm tiegħu, 
f'ħames taqsimiet, jibqa' mniżżel fl-istorja tal-letteratura mal­
tija mħabba l-ġmieJ ta' kliem għani li fih 11 s-sejħa qawwija 
li tħossha tiġbdek u tħajrek għall-ħajja tar-raba'. Gabar fi 
ktieb wieħed għadd ta' poeżiji minn tiegħu, kiteb il-bijogra­
fija ta' Mikiel Anton Vassalli, missier il-letteratura Maltija, u 
tebagħ ħafna grammatki minnbarra bosta kitba filoloġika. 
Il-mejjet Sir Themistocle Zammit pitter sketches mill-isbaħ 
li fihom wera b'ħila kbira l-bixriet għariba tan-nies raħħala. 
Hadd ma jagħleb il-'humour' tiegħu. 

Dawn huma biss ftit mill-kittieba xjuħ li ħadmu biex 
jibnu letteratura nazzjonali għal Malta. 

Il-Maltin għandhom ilsien nazzjonali, u huma jħossu ruħ­
hom ferħana bl-individwalifa tagħhom bħala ġens għalihom 
daqs kemm iħossu ruħhom kburin li huma mseħbin fl-Im­
peru Ingliż li, f'dinja li ma tafx b'liberaliżmu u li kull 
ħin taħbat għall-ġnus żgħar tagħha, tagħmlilhom tajjeb għall­
ħelsien tal-ħsieb u ta' ħajja twila. 

(maqlub fil-Malti miun GUŻE CHETCUTI. ) 

IL~GWERRIER 

Tidħak f'għajnejh il-mewt daħka qarrieqa 
Hu. u jiġġieled f'art li ma jafhiex, 
Sider ma' sider kontra nies li f'qalbhom 
Jistaqsu mbikkma: "Dan id-demm għaliex?" 

